
శశికళ







                     ఓ దివ్యసుందరీ వెన్నెల బాలా !

                     దివ్య సుందరుడతడు లోకంలో !



(14) నీవు వలచిన ఎండీమియాను

       నిన్ను వలచిన ఎండీమియానూ

       నీవుతప్పా ఇతరం లేదా అందాలవానికి



                     నీవె బ్రతుకూ నీవే సర్వం

                     నీవే నీవేనే

                     ఓ నిండువెలుగుల నింగి సుందరీ

                     నీవేహృదయం నీవేప్రాణం నీవే నీవేనే !



(15) కన్నులందూ వెన్నేల వెలుగూ

       వెన్నె లేసే ఆతని ఊర్పూ



                    వెన్నెల లేనీ చీకటి రోజుల

                    కన్నులువాడీ కఱ్ఱబారి తా

                    మూర్చ మునిగెనే

                    ఓ శీతలాత్మా చిత్ర దేవీ !

                    వెన్నవలె నీమనసూ కరిగిందే !



(16) ఆతని ప్రేమకు పొంగిపోతివి

       ఆతని సొగసుకు అలరిపోతివి

       ఆతని అందం, అందం నీదీ

       అలలూ అలలా కలసిపోయితివే !

